
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

 

1. Uummannami Maniitsumilu ernisarfiit matuneqarnerisa kingorna 

nalilersuisoqarsimanersoq Naalakkersuisut nassuiaateqarsinnaappat? 

2. Nunatsinni illoqarfikkaartumik juumuutut ilinniarsimasut qanoq 

amerlatigippat? 

3. Nunatsinni ernisarfiit ataasiinnanngortinneqarnissaanut Naalakkersuisut 

siunertaqarpat? 

(Inatsisartunut ilaasortaq Aqqa Samuelsen, Inuit Ataqatigiit) 

 

Tunngavilersuut: 

§37 naapertorlugu apeqqutip 159/2019 akineqarnera aallaavigalugu malitseqartitsisumik 

apeqqutit ingerlateqqinneqarput. 

 

Peqqinnissaqarfik isumannaattumik inuuneqarnissami pingaaruteqarnerpaanut ilaavoq, 

taamaattumik pilaasinnaasumik nakorsaqanginneq pissutigiinnarlugu erniffiusinnaasunik 

sukkasuumik matooraaneq ernumanartoqarpoq sulilu qitiusumut eqiterinermut aqqutaalluni. 

Ukiut qulit ingerlaneriinnaani Nunatsinni erniffiusinnaasut affaat sinnerlugit matuneqarput sulilu 

matooraaneq ingerlavoq, ingerlaannarniarpasipporlu. 

Nunatsinni ernisarfinni sulisussaaleqineq pissutigalugu ataasiinnarmik ernisarfeqalernissamut 

Naalakkersuisut siunertaqarnersut erseqqinnerusumik paasisaqarfigerusuppara. 

 


